
Heilbrigðisráðuneytið  

Reykjavík, 9. desember 2022 

 

Efni: Umsögn um drög að reglugerð um verklega þjálfun sálfræðikandídata  

 

Félag sérfræðinga í klínískri sálfræði (FSKS) fagnar framkomnum drögum um breytingu á reglugerð nr. 
1130/2012, um menntun, réttindi og skyldur sálfræðinga og skilyrði til að hljóta starfsleyfi og 
sérfræðileyfi. 

Þörfin fyrir þjónustu sálfræðinga er mikil í samfélaginu. Á síðustu árum og áratugum hefur þjónusta 
sálfræðinga færst inn á svið margra stofnana í samfélaginu. Til þess að tryggja gæði þjónustunnar er 
mikilvægt að nýútskrifuðum sálfræðingum standi til boða vönduð og gagnleg verkleg þjálfun sem 
leidd er af sérfræðingum. Að sama skapi er mikilvægt að tryggja starfandi sálfræðingum aðgengi að 
fræðslu og endurmenntun til þess að sálfræðiþjónusta sem veitt er byggi á nýjustu þekkingu og 
vísindalegri nálgun.  

Félag sérfræðinga í klínískri sálfræði vill koma eftirfarandi ábendingum á framfæri varðandi þau drög 
að reglugerð um verklega þjálfun sálfræðikandídata sem nú er til umsagnar. 

 

Í framkomnum drögum um breytingu á reglugerð nr. 1130/2012, um menntun, réttindi og skyldur 
sálfræðinga og skilyrði til að hljóta starfsleyfi og sérfræðileyfi segir:  

1. gr. 

2. mgr. 3. gr. reglugerðarinnar orðast svo: 

Til viðbótar skal umsækjandi hafa lokið tólf mánaða verklegri þjálfun, að loknu framhaldsnámi 
(cand.psych. námi) undir leiðsögn sálfræðings, á viðurkenndum kennslustöðvum fyrir verklega þjálfun 
sálfræðikandídata. Um frekari skilyrði varðandi verklega þjálfun fer skv. 12. gr. b. 

 

Félag sérfræðinga í klínískri sálfræði fagnar því að komið verði á fót 
tólf mánaða verklegri þjálfun sálfræðinema að loknu framhaldsnámi á 
viðurkenndum kennslustöðvum en leggur áherslu á að þjálfunin sé á 
ábyrgð sérfræðings í klínískri sálfræði.  

Sálfræðingur ber ábyrgð á því að sálfræðikandídatar, -nemar og aðstoðarmenn, sem starfa undir 
hans stjórn, hafi næga hæfni og þekkingu og fái nauðsynlegar leiðbeiningar og tilsögn til að inna af 
hendi störf sem hann felur þeim. 

 

Félag sérfræðinga í klínískri sálfræði leggur til að sérfræðingur í klínískri 
sálfræði beri ábyrgð á því að sálfræðikandídatar, -nemar og 
aðstoðarmenn sem starfa undir hans stjórn, hafi næga þekkingu og fái 
nauðsynlegar leiðbeiningar og tilsögn til að inna af hendi störf sem 
hann felur þeim.  

 

 5. gr. 

Á eftir 12. gr. reglugerðarinnar kemur ný grein, 12. gr. a, svohljóðandi: 

Verkleg þjálfun. 

Í verklegri þjálfun skv. 2. mgr. 3. gr. skal sálfræðikandídat tileinka sér þekkingu, klíníska og verklega 
færni og aðferðarfræði sem krafist er af sálfræðingum. Þjálfunin skal fara fram á viðurkenndri 
kennslustöð, undir handleiðslu og í samræmi við samning og lýsingu á verklegri þjálfun útgefinni af 
mats- og hæfisnefnd. 

Sálfræðikandídat og viðurkennd kennslustöð skulu gera með sér samning um verklega þjálfun. 
Samningurinn skal undirritaður af framkvæmdastjóra/mannauðsstjóra og handleiðara sem er 
ábyrgur fyrir handleiðslu sálfræðikandídats. Þá skulu þessir aðilar undirrita vottorð um lok verklegrar 
þjálfunar sem leggja skal fram með umsókn um starfsleyfi hjá embætti landlæknis.  

Handleiðari skal hafa starfsleyfi embættis landlæknis sem sálfræðingur og að lágmarki fimm ára 
starfsreynslu sem slíkur. Lengd verklegrar þjálfunar miðast við fullt starf í tólf mánuði sem skal hefjast 
að loknu háskólanámi skv. 1. mgr. 3. gr. Sé starfshlutfall lægra lengist verkleg þjálfun sem því nemur. 
Sérstaka undanþágu þarf til að stunda verklega þjálfun í lægra en 50% starfshlutfalli og/eða á lengri 
þjálfunartíma en 24 mánuðum samfleytt. Slíka undanþágu veitir mats- og hæfisnefnd samkvæmt 
beiðni handleiðara. 

 

Félag sérfræðinga í klínískri sálfræði leggur til að hér sé vísað til þess 
að verkleg þjálfun fari fram á ábyrgð sérfræðings í klínískri sálfræði.  

 

Fyrir hönd Félags sérfræðinga í klínískri sálfræði, 

Inga Hrefna Jónsdóttir, sérfræðingur í klínískri sálfræði  

Sigurbjörg Jóna Ludvigsdóttir, sérfræðingur í klínískri sálfræði  

Kristbjörg Þórisdóttir, sérfræðingur í klínískri sálfræði 

Dr. Solveig Erna Jónsdóttir, sérfræðingur í klínískri sálfræði 

 

 


